
Кириш. Чакана савдо дунёдаги энг йирик тармоқлардан биридир. Чакана савдо 

муҳитининг яна бир муҳим хусусияти янги иш ўринлари яратади. У доимий ўзгариш 

ҳолатидадир ва глобаллашув жараёнлари ушбу ўзгариш суръатларини янада 

тезлаштирмоқда. Шунинг учун, замонавий мижозларнинг ўзгарувчан талабларига 

жавоб берадиган уйғун тажрибани яратиш учун дўконларнинг ролини қайта кўриб 

чиқишни тақозо этмоқда.  Чакана савдо деганда бошқа ташкилотлардан маҳсулот сотиб 

олиш билан шуғулланадиган ва ушбу товарларни якуний истеъмолчиларга ёки уй 

хўжаликларига қайта сотишни мақсад қилган ва товарларни сотиш билан боғлиқ 

хизматлар кўрсатадиган фаолиятлар киради. Шу боис, чакана савдо жараёни - бу 

товарларни тарқатишдаги якуний босқичдир.  

Тадқиқот методологияси. Мазкур тадқиқот ишида чакана савдо корхоналарини 

ривожлантиришда рақамли маркетинг фаолиятини ўрганишга қаратилган таҳлил ва 

синтез, шунингдек қиёсий ва статистик ҳамда индукция усулларидан фойдаланилди.  

Адабиётлар таҳлили. Чакана савдо атамаси - қадимги французча 

“retailer”  сўзидан келиб чиққан бўлиб, "чакана сотувчи", "бирор нарсанинг бир қисми" 

ва "бирор нарсани қисмларга бўлиш" деган маънони англатади. Яъни, чакана сотувчи 

катта миқдордаги маҳсулотни истеъмолчиларга сотиш учун кичик қисмларга ажратади. 

Чакана сотувчилар истеъмолчиларга яқин бўлган ва бозор яратиш потенциалига эга 

бўлган тарқатиш каналларининг энг кучли иштирокчиларидир.  

Ўзбекистон Республикаси Вазирлар Маҳкамасининг Ўзбекистон Республикасида 

чакана савдо қоидалари тўғрисидаги низомлари чакана савдога “савдо соҳасида 

пировард истеъмолчи учун тижорат мақсадларида фойдаланиш ҳуқуқисиз аҳолига нақд 

пулга доналаб ёки унча кўп бўлмаган миқдорда товарлар сотишни назарда тутувчи 

фаолиятни амалга ошириш” [1], деб таъриф берилган.  

Кўпгина ривожланган мамлакатларда чакана савдо фаолияти кўлами ва бозор 

концентрациясининг кескин ўсиш жараёнлари катта ҳажмдаги чакана савдо 

тармоқлари пайдо бўлиши ва  мустақил равишда сотиладиган кичик дўконлардан 

йирик бизнесни шаклини олади. Ушбу чакана савдо тармоқлари аввал минтақавий 

гуруҳларга, сўнгра миллий ва халқаро миқёсда фаол чакана операцияларга 

айлантирилган.  

Жаҳон мамлакатларида йирик савдо айланмасига эга бўлган кўплаб чакана савдо 

тармоқлари мавжуд. Рақамлаштириш ва тегишли технологияларнинг ривожланиши 

чакана савдо соҳасида муҳим инновацияларни келтириб чиқармоқда. Рақамлаштириш 

инновациялар учун янги имкониятлар, жумладан, мижозлар ўртасида қиймат 

яратишнинг янги усулларини яратади [2].  

Маркетинг нуқтаи назаридан, чакана сотувчилар ишлаб чиқарувчилардан кўра 

истеъмолчиларга яқинроқдир. Чакана савдо - бу маркетинг занжирининг якуний 

босқичи ва истеъмолчилар ва ишлаб чиқарилган маҳсулотлар ўртасидаги алоқа 

нуқтасидир [3].  

Замонавий чакана савдо ландшафтида ушбу ўзига хос хусусиятлар мижознинг 

фақат функционал эҳтиёждан рамзий эҳтиёжларга ўтиши ва чакана сотувчининг 

товарга йўналтирилганликдан хизматга йўналтирилган стратегияларга ўтиши туфайли 

катта аҳамиятга эга [4].  

Онлайн чакана савдо платформалари бутун дунё бўйлаб сотувларда ҳукмронлик 

қилмоқда [5].  

Рақамли маркетинг сотувчилар эътиборини тортди, чунки рақамли маркетинг 

корхоналар ва мижозлар ўртасидаги ўзаро таъсирларни ҳамда мижозлар ўртасидаги 

ўзаро муносабатларни осонлаштиради, шунинг учун мижозлар ва корхоналар 

ўртасидаги ҳиссий ва психологик алоқалар сақланиб қолади [6].  

Чакана савдода рақамли технологияларнинг кенг тарқалиши билан мижозлар 

доимий ўзаро таъсирлар орқали ўзларининг тажрибаларини фаол яратувчиларига 

айланишди. Рақамлаштириш инсон ҳаётининг деярли барча жабҳаларини қамраб 

олмоқда. Дўконлар тармоғининг рақамлаштирилиши уларнинг самарадорлиги ва 

иқтисодий натижаларига сезиларли таъсир кўрсатмоқда. Бу эса аҳоли турмуш сифатини 

ўзгартирмоқда. Савдо тармоқлари аҳолини ҳаётий зарур товарлар билан таъминлашда 

муҳим ўрин тутиб, ҳаёт сифатига таъсир кўрсатади.  

Рақамлаштиришнинг уларга таъсирини ўрганиш янги, мураккаб ва етарлича 

ўрганилмаган муаммодир. Янги саноат ва янги рақамли технологиялар кўп 

мунозараларга сабаб бўлса-да, кичик ёки ўрта бизнеснинг кўплаб вакиллари 

рақамлаштириш соҳасида аниқ қадамлар қўйилиши кераклиги ҳақида ноаниқ 

маълумотга эга. Онлайн ва офлайн операциялар ўртасидаги интеграция чакана савдо 

тармоқларига туб ўзгаришлар олиб келмоқда.  Чакана савдонинг янги тармоқлари 

муаммолар мавжудлиги туфайли ривожлана олмайди. Чакана савдо саноати ушбу 

муаммони ҳал қилиш учун сунъий интеллект орқали истеъмолчиларнинг харид қилиш 

хатти-ҳаракатларини таҳлил қилиши ва чакана савдо саноатига самарадорликни 

ошириш учун сунъий интеллектни жорий этишга ёрдам бериши лозим.  

Истеъмолчи харид қилиш жараёни учун технологик йўл харитаси ҳам керак, 

бунинг учун рақамли маркетингдан самарали фойдаланиш режаларини ишлаб чиқиш 

зарур. Рақамли маркетинг - бу истеъмолчиларга керакли вақтда, шахсан эриша 

оладиган ва уларнинг эҳтиёжларига мос келадиган рақамли медиадан фойдаланган 

ҳолда маркетинг усулидир. Рақамли маркетинг кўпинча "онлайн", "интернет 

маркетинги" ёки "веб маркетинг" деб ҳам аталади. Рақамли маркетинг атамаси, айниқса, 

2013 йилдан кейин алоқа ва ахборот технологияларидан фойдаланишнинг ортиб 

бориши билан бирга энг кенг тарқалган атамага айланди.  

Рақамли маркетинг - бу компаниялар мижозларни жалб қилиш, мижозларга 

имтиёзларни яратиш, ўз брендларини тарғиб қилиш ва сотишни амалга ошириш, 

мижозларни сақлаб қолиш учун рақамли технологиялардан фойдаланадиган 

жараёндир [7].   

Таҳлил ва натижалар. Корхоналарда рақамли маркетингни режалаштириш, 

амалга ошириш ва бошқариш қобилияти унинг рақамли маркетинг қобилияти, деб 

аталади. Бу корхонанинг мижозлар билан чуқур ўзаро муносабатларини осонлаштириш 

учун интернет ва бошқа ахборот технологияларидан фойдаланиш қобилиятини 

англатади. Рақамли маркетинг қобилияти қуйидаги учта муҳим ва бир-бирини 

тўлдирувчи ресурслардан иборат кўп ўлчовли ҳисобланади: АТ ресурслари, инсон 

ресурслари ва бизнес ресурслари.  

Бундан ташқари, корхонанинг рақамли маркетинг қобилияти даражаси олтита 

омил билан белгиланади: 

- мақсадли мижозларни аниқлаш ва мижозларнинг мукаммал расмини олиш учун 

онлайн ва офлайн турли маълумотлар манбаларини улаш;  

- интеграциялашган ва автоматлаштириш воситаларини яратиш 

интеграциялашган реклама веб-сайти ва таҳлил технологиясини яратиш; 

https://www.sciencedirect.com/topics/social-sciences/digital-media

- ҳар бир мижоз каналида истеъмолчилар эҳтиёжларини аниқлаш; 

- ҳамкорлар ва маркетинг технологиялари провайдерлари билан самарали 

ҳамкорликни амалга ошириш; 

- ходимларни ўқитиш ва малакасини ошириш ва ходимларнинг билимидаги 

камчиликларни бартараф этиш; 

- мослашувчан ташкилотни яратиш. 

Рақамли технологиялар ва дастурий иловаларнинг жадал ўсиши туфайли чакана 

савдо корхоналарида мижозлар маълумотлари оқими яратилди. Бу эса корхоналар ўз 

мижозларининг диди ва қарашлари, фикр юритишлари, ҳис қилишлари, ҳаракат 

қилишлари, бошқа мижозлар ва корхоналар билан қандай муносабатда бўлишлари, 

маҳсулотга бўлган муносабатларини ёзиб олиб таҳлил қилиш имкониятига эга 

бўлдилар. Савдода рақамлаштиришни ривожлантириш бўйича турли хил қарашлар 

аввалги парадигмаларга асосланади. Булар рақамлаштиришнинг ҳаракатлантирувчи 

омиллари бўлган жиҳатларни, масалан, мижозлар билан муносабатлар, 

рақобатбардошлик ва бошқаларни ўз ичига олади. Аммо, ушбу ўзгаришларни келтириб 

чиқарадиган рақамли технологияларга эътибор талаб даражасида эмас.  

Рақамли технологиялар томонидан тақдим этилаётган истиқболли имтиёзларга 

қарамай, уларни давлат секторида жорий этиш секин кечмоқда ва қўлланилишидан 

қисман фойдаланилмоқда. Чакана савдони ривожлантиришда рақамлаштириш жуда 

муҳим ҳисобланди.Чунки, булутли технологиялар шахс ва жамият ривожланиши учун 

янги шарт-шароитларни яратади, ахборотнинг улкан омборларига киришни очиб 

беради, машина ресурсларини сарфлайди, ахборотни сақлаш харажатларини тежайди, 

уни қайта ишлаш ва узатишни тезлаштиради.  

Улар маълумотларни сақлаш харажатларини сезиларли даражада камайтиради. 

Савдо ва маҳсулот ассортиментига устувор аҳамият берилган чакана савдода 

маркетингга нисбатан стратегик ёндашувни қўллайди ва истеъмолчига йўналтирилган 

бўлиш, мижозлар билан шахсий алоқада бўлиш, истеъмолчилар хулқ-атвори тўғрисида 

маълумот тўплаш ва истеъмолчиларнинг хулқ-атвори ҳақида маълумот олиш 

имкониятидан фойдаланади. Ушбу бизнеснинг оддий усуллари бугунга келиб  

маркетингнинг ўта мураккаб шаклига айланган.  

Шуларга асосан, маълум бир ҳудуддаги истеъмол бозорида чакана савдо 

тармоғини ривожлантириш тизими ва унда бажариладиган вазифаларининг ўзига хос 

хусусиятларини таҳлиллари асосида такомиллаштиришнинг асосий қоидаларини 

ишлаб чиқиш учун имкон беради. Бунда мослашувчанлик тамойиллари ва  

объектларнинг стратегик йўналишлари  менежментнинг комплекс ёндашувига 

асосланиши лозимлигини билдиради. Бу ҳолатда соҳани самарадорлигини ошириш 

харидорларнинг эҳтиёжларини қондириш учун маълум бир вақт ва ҳудуд доирасида 

бир-бири билан чамбарчас боғлиқ ва бир-бирига боғлиқ бўлган элементларнинг 

тўпламини ўз ичига олади (1-расм). 

1-расм. Чакана савдо корхоналари маркетинг фаолиятини 

такомиллаштириш йўналишлари1 

Унга кўра, чакана савдо корхоналари маркетинг фаолиятини 
такомиллаштиришнинг асосий йўналишлари сифатида замонавий усул тизимига ўтиш 
тавсия этилади ва унга рақамли маркетинг орқали эришилади. 

Рақамли технологиялардан кўпинча мобил қурилмалар кўринишида 
фойдаланиш туфайли мижозлар маълумот қидириш, рақобатдош таклифларни 
баҳолаш, бошқа мижозлар билан ўзаро алоқа қилиш, харидларни амалга ошириш ва 
жойларда фирмалар билан алоқа қилишнинг янги усуллари такомиллашмоқда. 

Чакана савдо корхоналарнинг ташкилий стратегияларида рақамли маркетингга 
устувор аҳамият беришлари керак. Натижада, корхоналар ўзларининг рақамли 
стратегияларини ташкилий ва маркетинг стратегиялари билан мослаштириб, рақамли 
маркетинг мақсадларини белгилаб олади.  

Шунингдек, чакана савдода маркетинг гуруҳини, ахборот технологиялари 
жамоаси ва бошқа жамоаларни бирлаштириб ёки ўзаро фаолият гуруҳлардан 
фойдаланиш орқали янги тузилмани ўзгартириш ёки яратиш ҳақида режалаштириш 
лозим. Бундан ташқари, агар корхонанинг ички ресурслари етарли бўлмаса, у 
аутсорсинг имкониятларини кўриб чиқиши лозим. Чакана савдо корхоналари рақамли 
маркетингни қўллаб-қувватлаб ахборот тизимларини яратиши керак. Натижада, улар 
рақамли маркетинг мазмуни сифатини бошқариш, мижозлар маълумотларини 
бошқариш, рақамли маркетинг самарадорлигини режалаштириш ва ҳисобот бериш 
учун тизимларга эга бўлиши ва ички ва ташқи манбалардан интеграциялашган 
технологик ечимларга эга бўла олади.   

Хулоса. Корхоналар маркетинг ва ахборот технологияларини яхши биладиган 

ўзларининг инсон ресурсларининг хусусиятларини аниқлашлари лозим. Натижада, 

корхона рақамли маркетинг бўйича ходимларнинг билим ва кўникмаларини ошириш ва 

рақамли маркетингда бошқарув иштирокини ошириш учун ходимларни 

 
1 Муаллиф ишланмаси 

Чакана савдо корхоналари 

Корхона 

ресурслари 

Савдо технологик 

жараёнлар 

Мижозларга 

хизмат кўрсатиш 

Корхона 

менежменти 

Иқтисодий 

салоҳиятдан 

оптимал 

фойдаланиш 

Чакана товар 

айланмасини 

барқарор ўсиш 

суръатларини 

таъминлаш 

Мижозлар талабини 

максимал даражада 

қондириш 

Корхоналарни 

мақсадли 

бошқариш 

Савдо корхоналари тармоғини ривожлантириш 

Савдо корхоналари фаолияти самарадорлигини ошириш 

Савдонинг замонавий 

шаклларини жорий этиш  

Мижозларга хизмат 

кўрсатишнинг инновацон 

ечимлари  

Инновацион фаолиятни 

ривожлантириш  

ривожлантириш ва ўқитиш орқали рақамли маркетинг жамоасининг малакасини 

ошириш имкониятига эга бўлади. Чакана савдо корхоналари сотув ҳажмини 

кўпайтиришни таъминлаш учун рақамли маркетинг стратегиясидан самарали 

фойдаланиши лозим. Чунки, рақамли технологияларнинг ривожланиши туфайли 

контактсиз маркетинг бошқаруви муҳим аҳамият касб этади. Чунки, рақамли 

маркетингдан асосий манба сифатида фойдаланадиган корхоналар тегишли соҳада 

рақобатбардош устунликка эга бўладилар. 

 

 

Adabiyotlar/Литература/References 

 

1. Ўзбекистон Республикаси Вазирлар Маҳкамасининг  2003 йил 13 февралдаги 75-сон 
қарорига 1-илова: Ўзбекистон Республикасида чакана савдо қоидалари. 

2. Akaka M.A., Vargo S.L. Extending the context of service: from encounters to ecosystems. J. 
Serv. Market., 29 (6/7), 2015. pp. 453-462.   

3. Teufel P., Zimmermann R. Holistic Retail Design: Reshaping Shopping For the Digital Era. 
Frame Publishers, 2015. 

4. Reinartz W.N., Wiegand M. Imschloss. The impact of digital transformation on the retailing 
value chain. 

5. Gillpatrick T., The Digital Transformation of Marketing: Impact on Marketing Practice & 
Markets. Economics, 7, 2020. pp. 139-156. 

6. Kannan P.K., H. “Alice” Li. Digital marketing: a framework, review and research agenda. Int. 
J. Res. Mark., 34, 2017. pp. 22-45. 

 



662 
 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 12/1 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SP1342V3I12.1Y2023 
 

mailto:scienceproblems.uz@gmail.com
https://scienceproblems.uz/

